ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 11-Ի N 57-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ կրթության, գիտության, մշակույթի և սպորտի նախարարություն
	13.02.2025 թ.

	
	N 01//3807-2025

	   1. Նախագծի նախաբանում անհրաժեշտ է լրացնել «Նորմատիվ իրավական ակտերի մասին» օրենքի 37-րդ հոդվածի 1-ին մասը, նկատի ունենալով Նախագծի 1-ին կետի 2-րդ ենթակետը: 
	1. Ընդունվել է։


	2. Նախագծի 1-ին կետի 5-րդ ենթակետում «12-րդ կետից հետո» բառերը հանել: 
	2. Ընդունվել է։


	   3. Նախագծի 1-ին կետի 6-րդ ենթակետում «որոշման հավելվածի 22-րդ կետը, 31-րդ կետի 2-րդ ենթակետը և 36-րդ կետի 2-րդ ենթակետը» բառերը փոխարինել «որոշման հավելվածի 22-րդ կետում, 31-րդ կետի 2-րդ ենթակետում և 36-րդ կետի 2-րդ ենթակետում «չիրացված մասով» բառերից հետո» բառերով: 
	3. Ընդունվել է։

	   4. Նախագծի վերջում լրացնել իրավական ակտը ստորագրող պաշտոնատար անձի պաշտոնը, անվան սկզբնատառը, ազգանունը՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետը։
	4. Ընդունվել է։

	2. ՀՀ արդարադատության նախարարություն
	19.02.2025 թ.

	
	N /27.3/6741-2025 

	1. Առաջարկում ենք Նախագծի 1-ին կետի 1-ին ենթակետում «կետը» բառից առաջ լրացնել «2-րդ» բառը։
	1. Ընդունվել է։


	2. Նախագծի 1-ին կետի 6-րդ ենթակետով նախատեսվում է Հայաստանի Հանրապետության կառավարության 2024 թվականի հունվարի 11-ի N 57-Լ որոշման հավելվածի (այսուհետ՝ Հավելված) 22-րդ կետը, 31-րդ կետի 2-րդ ենթակետը և 36-րդ կետի 2-րդ ենթակետը լրացնել «կամ աշխատողների թվի և (կամ) հաստիքների կրճատման, գործատուի գործունեության դադարեցման հիմքով շահառուին աշխատանքից ազատելու դեպքում, նույն շահառուի համար կարող է կնքվել նոր պայմանագիր այլ գործատուի հետ՝ նախորդ պայմանագրով չիրացված ժամկետով» բառերով։
Նշված կետն ունի խմբագրման կարիք, քանի որ պարզ չէ, թե Հավելվածի 22-րդ կետում,  31-րդ կետի 2-րդ ենթակետում և 36-րդ կետի 2-րդ ենթակետում որ բառերից հետո պետք է կատարի նախատեսվող լրացումը։
Բացի այդ, առաջարկում ենք նաև «դադարեցման» բառը փոխարինել «դադարման» բառով, իսկ «թվի» բառը՝ «քանակի» բառով՝ հիմք ընդունելով Հայաստանի Հանրապետության աշխատանքային օրենսգրքի 113-րդ հոդվածի 1-ին մասի 1-ին և 2-րդ կետերը։
	2. Ընդունվել է։
Նախագծի 1-ին կետի 6-րդ (ներկայիս 4-րդ) ենթակետը խմբագրվել է։


	3. Առաջարկում ենք սահմանել անցումային դրույթներ մինչև որոշման ընդունումն արդեն իսկ ներկայացված հայտերի համար։
	3. Ընդունվել է։


	3. ՀՀ վարչապետի աշխատակազմի սոցիալական հարցերի վարչություն
	24.03.2025 թ.

	
	N 02/11.2/9393-2025

	1. Նախագծի 1-ին կետի 1-ին ենթակետով առաջարկվում է լրացում կատարել որոշման հավելվածի 2-րդ կետում, ավելացնելով նոր նախադասություն հետևյալ բովանդակությամբ՝ «Անձը յուրաքանչյուր հաջորդ անգամ կարող է ընդգրկվել ծրագրում՝ ծրագրի ավարտից առնվազն մեկ տարի հետո։» Նշված նախադասությունից պարզ չէ «ծրագրի ավարտից առնվազն մեկ տարի հետո» ժամկետը ինչպես է որոշվելու, երբ է նախատեսվում հաշվարկել ծրագրի ավարտը, ինչպես նաև կարող են լինել դեպքեր, երբ շահառուն աշխատանքի ընդունվելուց 1 կամ 2 ամիս հետո դառնա գործազուրկ ոչ իր մեղքով, որոնք ևս պարզաբանման կարիք ունեն:
	Ընդունվել է ի գիտություն։
Ծրագրի ավարտ է համարվում ծրագրի շրջանակներում աջակցության տրամադրման ավարտը։ Այն դեպքում, երբ լուծվում է աշխատանքային պայմանագիրը՝ անձը դառնում է գործազուրկ, դադարում է նաև ծրագրի շրջանակներում աջակցության տրամադրումը, որն էլ համարվում է ծրագրի ավարտ։

	2. Նախագծի 1-ին կետի 2-րդ ենթակետով առաջարկվում է որոշման հավելվածի 8-րդ կետն ուժը կորցրած ճանաչել, ինչը լրացուցիչ հիմնավորման կարիք ունի՝ հաշվի առնելով այն, որ որոշման ընդունման ժամանակ կարևորվել էր գործող կարգին համապատասխան դասընթացների անցկացումը և մինչև 2025թ. հուլիսի 1-ը սահմանվել էր անցումային շրջան դրա համար: 
	Ընդունվել է ի գիտություն։
Նախագծի 1-ին կետի 2-րդ ենթակետը հանվել է, սակայն կարծում ենք անհրաժեշտ է առաջարկված փոփոխությունը քննարկել սոցիալական նախարարական կոմիտեի նիստի ընթացքում՝ հաշվի առնելով, որ մինչև հուլիսի 1-ը մնացել է կարճ ժամանակ և հավելվածի 8-րդ կետի առկայությունը ծրագրի արդյունավետ իրականացման համար կարող է ռիսկեր  ստեղծել։ Հարկ է նշել, որ մինչև հավելվածի 8-րդ կետի լրամշակումը ծրագիրը գրեթե չէր իրականացվում կարճաժամկետ դասընթաց պարունակող ուղղություններով, ինչով պայմանավորված էլ առաջարկվել էր հետաձգել 8-րդ կետով կարգավորվող դրույթի գործողության ժամկետը։

	3. Նախագծի 1-ին կետի 5-րդ ենթակետով նախատեսվում է որոշման մեջ կատարել լրացում՝ սահմանելով, որ ուսուցման դասընթացի համար ուսման վարձի փոխհատուցման ընդհանուր գումարի չափը չի կարող գերազանցել 300000 դրամը: Նշված կետը անհավասար պայմաններ է ստեղծում նախկինում դիմած և նախատեսվող դիմորդների միջև, ինչը լրացուցիչ հիմնավորման կարիք ունի:
	Ընդունվել է ի գիտություն։
Նախագծի 1-ին կետի 5-րդ ենթակետով առաջարկվող փոփոխության համար հիմք է հանդիսացել իրավակիրառական պրակտիկայում շահառուների կողմից ներկայացված բողոքները։  Առաջարկված փոփոխության արդյունքում հնարավորություն կտրվի շահառուներին ներգրավվել նաև կարճաժամկետ, ավելի բարձր որակավորում ապահովող և, հետևաբար, էլ ավելի բարձր արժեքով դասընթացներին, ինչի արդյունքում կբարձրանա շահառուների մրցունակությունը աշխատաշուկայում։ Հարկ է նշել նաև, որ գործող կարգավորմամբ ևս մինչև 6 ամիս տևողությամբ դասընթացների համար ուսման վարձի փոխհատուցումը նախատեսված էր առավելագույնը 300000 դրամի չափով՝ միչև 6 ամիս ժամկետով ամսական մինչև 50000 դրամի տրամադրում։

	4. Հիմնավորման մեջ անհրաժեշտ է անդրադառնալ նախագծով նախատեսվող բոլոր փոփոխություններին: 
	Ընդունվել է։
Նախագծի հիմնավորումը լրամշակվել է։

	5. Նախագծի հիմնավորման մեջ նշված է, որ նախագծի որոշ կետերի ներկայացման համար հաշվի է առնվել այն հանգամանքը, որ ծրագրի շահառուները Լեռնային Ղարաբաղից բռնի տեղահանված գործազուրկ անձինք են, որոնք ՀՀ աշխատաշուկա մուտք գործելու համար հիմնականում ունեն վերապատրաստման և որակավորման բարձրացման կարիք, ինչը լրացուցիչ հիմնավորման կարիք ունի այն համատեքստում, որ որոշման ընդունումից անցել է բավականին ժամանակ, և պարզ է չէ արդյոք այդ մարդիկ դեռևս փնտրում են աշխատանք կամ ունեն վերապատրաստման կարիք: Պարզ չէ նաև կան արդյոք վերլուծություններ մինչև հիմա ծրագրից օգտված շահառուների քանակի և փոփոխությունների արդյունքում ծրագրից օգտվել ցանկացողների վերաբերյալ:
	Ընդունվել է ի գիտություն։
Ծրագրի իրականացման համար կատարվել է ծրագրի նկատմամբ առկա պահանջարկի ուսումնասիրություն։ Միասնական սոցիալական ծառայության կողմից ներկայացված տեղեկատվության հիման վրա պարզվել է, որ ծրագրի նկատմամբ մեծ է Լեռնային Ղարաբաղից բռնի տեղահանված անձանց հետաքրքրվածությունը, ինչն էլ հիմք է հանդիսացել ծրագրի իրականացման շարունակականության ապահովման համար։

	3.   ՀՀ ֆինանսների նախարարություն
	

	
	

	Նախագծով նախատեսվում է Լեռնային Ղարաբաղից բռնի տեղահանված անձանց համար կարճաժամկետ ուսուցման տևողությունը սահմանել մինչև 5 ամիս՝ մինչև 6 ամսվա փոխարեն, ինչպես նաև յուրաքանչյուր ամսվա համար առավելագույն 50,000.0 դրամի չափով ուսուցման դասընթացի համար ուսման վարձի փոխհատուցումը փոխարինել մինչև 300.000 դրամի ուսման վարձի միանվագ փոխհատուցմամբ:
Ներկայացված առաջարկի վերաբերյալ հայտնում ենք, որ գումարի փոխհատուցման միանվագ տարբերակի ընտրությունը կարող է ազդել 2025 թ.-ի ՀՀ պետական բյուջեով տվյալ միջոցառման գծով նախատեսված ծախսերի եռամսյակային համամասնությունների վրա, որը կից հիմնավորմամբ գնահատված չէ:
	Ընդունվել է ի գիտություն։
Տվյալ պահին կանխատեսել, թե եռամսյակային կտրվածքով ինչ ազդեցություն կարող է թողնել առաջարկվող փոփոխությունը ՀՀ պետական բյուջեով տվյալ միջոցառման գծով նախատեսված ծախսերի եռամսյակային համամասնությունների վրա հնարավոր չէ։ Ծրագրի իրականացման ընթացքում, կախված կարճաժամկետ դասընթացներում ընդգրկման պահանջարկից, անհրաժեշտության դեպքում միջոցներ կձեռնարկվեն ֆինանսավորման ապահովման ուղղությամբ։ 
 Հարկ է նշել նաև, որ 2024թ․-ին ծրագրերի շրջանակներում կարճաժամկետ դասընթացներում 1 շահառուի ընդգրկման արդյունքում  ծախսվել է միջինը 235 000 դրամ։

	Ինչ վերաբերում է ծրագրին մեկ անգամ մասնակցած անձին ծրագրի ավարտից առնվազն մեկ տարի հետո մասնակցելու հնարավորություն ընձեռելուն, ապա հաշվի առնելով Լեռնային Ղարաբաղից բռնի տեղահանված և զբաղվածության խնդիր ունեցող անձանց քանակը և ծրագրի համար նախատեսված ֆինանսական միջոցների պայմաններում լրացուցիչ ծախսային պարտավորությունների առաջացման ռիսկը, առաջարկում ենք Նախագծում սահմանել այն սահմանափակ դեպքերն ու պայմանները, որոնց առկայության պարագայում միայն շահառուին հնարավորություն կտրվի երկրորդ անգամ մասնակցել ծրագրին: Ավելին, երկրորդ անգամ դասընթացներին մասնակցությունը կարող է վկայել առաջին դասընթացի ոչ արդյունավետության կամ թերի մասնագիտական կողմնորոշում իրականացնելու մասին:
	Ընդունվել է։ 
Նախագծով սահմանվել են ծրագրում 2-րդ անգամ ընդգրկվելու հնարավորություն տվող դեպքերը։


	Ինչ վերաբերում է որոշման հավելվածի 8-րդ կետն ուժը կորցրած ճանաչելուն, ըստ որի ուսուցման դասընթացները պետք է կազմակերպվեին ՀՀ կառավարության 10.09.2015 թ.-ի «Լրացուցիչ կրթական ծրագրերի կազմակերպման և իրականացման կարգը, ինչպես նաև ոչ ֆորմալ և ինֆորմալ ուսուցման արդյունքների գնահատման և ճանաչման կարգը սահմանելու մասին» N 1062-Ն որոշմամբ հաստատված կարգին համապատասխան, ապա առաջարկում ենք վերը նշված դրույթն ուժը կորցրած ճանաչելու դեպքում Նախագծով սահմանել թե ինչ կարգով և ինչպես է կազմակերպվելու ուսուցման դասընթացները: Միաժամանակ առաջարկում ենք կարգավորումներն իրականացնել այն մոտեցմամբ, որպեսզի պետական բյուջեի միջոցների հաշվին իրականացվող տարբեր ծրագրերը կամ դրանցում ներառված բաղադրիչները չկրկնեն միմյանց, ինչպես նաև բացառվի մեկ շահառուի կողմից՝ սահմանված ժամկետից շուտ նույն նպատակին ուղղված մեկից ավելի միջոցառումներին մասնակցությունը՝ հնարավորություն ընձեռելով այլ շահառուներին ևս օգտվելու աջակցության ծրագրերից։ 
	Ընդունվել է։ 

